
 باليقلار

 
 خاتين اوغلودالغا 

 

 

 کی آداميلده اياو ساح

 

 بير بوشقابدا ايكي آلما

 من سئوگي يه اينانيرديم

 كولك قاپيما ده ييردي

 !اوجاغيمدا سن يانيردين

 ،قار آلتيندان ايكي چيچك بويلانيردي

 ،اوزاقلاردان ايكي دورنا قاييديردي

 !بيري سنين گؤزلرينده

 !بيري منيم گؤزلريمده

 

 تابلوموزون آراسيندا

 ،اي آخيرديگوموشو بير چ

 آلا ـ سئيران دوزنليكدن

 ايكي جئيران بوينون بوروب ،

 ؛دوروب اورككجه باخيردي

 بير تابلو دا ايكي آغاج ،



 

 ايكي بولاق ،

 سيلديريم آياقلاريلا

 اووچولاردان  قاچا ـ قاچا

 جئيرانلار بورا گلميشدي ،

 اييلميشدي او جئيرانلار

 سو ايچيردي 

 !بيري سنين گؤزلرينده

 !م گؤزلريمدهبيري مني

 

 يول اوستونده ايكي آدام

 ايلغيم لارين گوزگوسونده يورويوردو

  يوخولاريمدا باليقلار ،

 سؤيودلر ، قوش يووالاري ، بوشلوق بؤيويوردو

 !... بانكاميز دوشوب سينديقدا 

 آياقلاريميزين ديبينده ، ايلغيمدا

 یئردهايكي باليق چيرپينيردي 

 !بيري سنين گؤزلرينده

 !يم گؤزلريمدهبيري من

 

 اوزاقدا آخشام اولوردو

 آي ايشيغي سولاريندا

  ايكي گمي چورويوردو

 !بيري سنين گؤزلرينده

 !بيري منيم گؤزلريمده

 ،آخشام وورموش  كول ساحيل لرده

 گوموش قوشلار اوچا ـ اوچا

 دالغالار يام ـ ياشيل 

  قاناد آچيردي

 او ساحيلده ايكي آدام ، 

 بيز

 اوينوردوق 

 ه سو اوينوردودنيزلرد

 ايكي آدام سويونوردو

 !بيري سنين گؤزلرينده

 !بيري منيم گؤزلريمده

 
 
 
 
 

 

 

 



 

 

 

 
 
 

 

 

 
 

 دنيز ـ ساحيل

 

 سن دنيز ، من ساحيل

 دوغما ، يان ـ يانا

 دالغا اللرينله اوخشاردين مني 

 من يئنه ساحيلم گئتمم هئچ يانا

 !سن سه منده ن آخيب بوشلادين مني

 

 ك گؤروشوموز ايلرهله ياديمدادي

  كيميدن اؤتوشناويانديم سن من

 آخشام اؤپوشدو باخيشلاريميزربي

 !دنيز ساحيل ايله اؤپوشن كيمي 

 ريمدا آخيتديم سنيبیرده قوللا

 ! من سنين بالينجين اولدوم،ساحيل يوخ

 دالغا هؤرويونو سريب چيينيمه

  .گاهدان آنان اولدوم ، گاه باجين اولدوم

 

  منده ن آيريلدينگئتدين دالغا ـ دالغا

  .گئري يه باخمادان آخيب اؤتوشدون

  ساحيل قوملارينا دوشن باليق تك

  !زويوب اللريمده ن دنيزه دوشدون

 

 او آخشام قلبيميز پيچيلداشاندا

 بلكه گمي چي لر گؤروردو بيزي

 باليق قولاقلاري دينله ييرديلر

 آدلي سون نغمه ميزي» ويداع « بيزيم 

 

 
 
 
 
 

 

 



 

 

 

 

 

 

 

 

 

 
 
 

 يم بير شهر دوزلده جه

 

 يم اؤزومه جه بير شهر دوزلده

 اوغلانلاريني اؤز اؤلچومده

 !يم جه دا سنين اؤلچونده بيچه قيزلاريني

 يم  جه بير شهر دوزلده

 ،بير بويدا دووارلاردان

 ائولر بير اؤلچوده ، 

 آداملار بير اؤلچوده ، بير بويادا 

 قاپيلارين قوجاغي آچيق ، 

 اولاجاق او شهرين لري يئلدن  پنجره

 يم  جه بير شهر دوزلده

 تارلالاري باشاقدان داشاجاق

 منسه گونشده اوشاقلارا چؤرك ياپاجاغام

 .لر   قيزيل كيمي چؤرك

 ي غگؤزلريميزدن آخاجاق آي ايشي

 اوركك ماراللار كيمي سئوگيليلر 

 جكلر گؤزلريميزدن دويونجا سو ايچه

 يم جه بير شهر دوزلده

  ياغيش ياغسادا ،

  ! اولاجاقردلاائولرين تاواني بولو

  جك گوي قورشاغيني اوشاقلار بير ـ بيرينه گؤستره

 منسه گؤي قورشاغيندان يئره كؤرپو سالاجاغام بير تهر

 آداملاري گؤيه داشيييب ، 

 !يم چيينيمده  جه گؤيلري يئره گتيره

 لييي ،  بولودلاري ، ماوي

 سوسوزلارا پايلاياراق ، ديمديكلرينده 

 رك قوشلار گون اورتادا ليييني بؤلوشدور لرين ماوي ؤيگ

 گؤيرچين يووالاري كيمي ، اولدوز كيمي ، 

 لرين ، داغلارين سرين قوينوندا  مئشه

 ... اورادا يم جه بير شهر دوزلده



 

 ...بير شهر 

 اورادا يوبانماق يوخدور 

 لريني اونوداجاغيق ساعات نومره

 جك تهلره توخونمادان اؤ گونلريميز گئجه

 گؤيلرين يام ـ ياشيلليغيندا

 !جك  قيزيل گونش تارلالاري بيته

 يم ، آنجاق ،  جه بير شهر دوزلده

 سي لپيرسيز ، ايزسيز بير دونيايا قوووشاجاق هر كوچه

 يوللارين بير اوجو سنين آياغيندا ، 

 .بير اوجو منيم آياغيمدا اولاجاق 

 ...بير شهر 

  شهرينكيرپيكلرين قاپيلاري اولاجاق او

 گئجه گؤزلرينده قيفيللاناجاق

 بير سحر كيرپيكلرين كيمي و 

 آچيلاجاق حيات قاپيلاري

 يم ، اؤتري جه دئيه» گون آيدين «  يئني دونيالارا منسه

 لر گون اورتادا ياشاديغيم حيصه

 جك يه زامان قارانليغيندا بيتمه

 زامانسيز ياشاديغيميزي

 .جك  يه كيمسه بيلمه

 يم ، اينان  جه   بير شهر دوزلده

 ،فصيللرين بيرينده

  ه؛فصيللرين بيريند

 قيشدا ، خزلده ، يازدا 

 يم جه بير شهر دوزلده

 !!!ايكيميزين آراميزدا 

 

 

 

 

 

 

 

 

 

 منيم اوره ييمده بير قيز آغلايير

 
 بوتون شعرلريم اونون سسي دير

 گؤزلري دوشونجه پنچره سي دير

 او دوداقلاريمين سون مصرعسي دير

 وره ييمده بير قيز آغلاييرمنيم ا

 



 

 من اونا دئمه ديم پاييزام ، قيشام

 !او دورنا گؤرمه دي من سارالميشام 

 كؤچدو او ،

 اينديسه هر سحر ـ آخشام

 منيم اوره ييمده بير قيز آغلايير

 

 سوچلاريم خزل تك تؤكولمز آرتيق

 بو ائله قايغي كي چكيلمز آرتيق

 جيرديغيم مكتوبلار تيكيلمز آرتيق

 م اوره ييمده بير قيز آغلاييرمني

 

 دولوب گؤزلريمه چاغلاياندا من

 اونو آغلاميشام آغلاياندا من

 هر گئجه گؤزومو باغلاياندا من

 منيم اوره ييمده بير قيز آغلايير

 اسكي گون ، اسكي هاوا

 

 ايشيق تارلالاردا سود باشاقلاري

 چوبانلار باغرينا باسيب داغلاري

 ريگوموش كپنك لر ساريب باغلا

 ! كن  باغچادا چيچكلي قيزلار پئره

 قويونلار دومان تك داغلاردان كئچير

 دوزنليكدن اؤتر چيچك سوروسو

 آنالار قيزيللي چؤرك ياپمادا

 تندير آلوولاري قيوراق گؤزلرده

 قانادلي آت لارلا ياريشير ارلر

 ائللر ياللي گئدير چيين ـ چيينه

 !؟بولودلارا هارايا چكيليب گئدر 

 ...ن هر يئري بوردا بير ايكن گؤيلري

 گؤزه لليك لر دولو بو تورپاقلاردا 

 قوردلار چوبانلارين قوينوندا ياتميش

 اللر وار هر يئرده آغاجلار اكن

 قوللار وار چايلارا كؤرپولر هؤرن

 

 بورادا قيزلارين اوركلرينده

 ير ، چيچكلر آچار قوزولار مله

 ارلرين كؤكسونده توفنگ يئرينه

 !لاري ، قوپوزلاري وار شنليك هاوا

××× 

 اوشاقلار اوتوروب گؤي قورشاغيندا

 باغچادا چيچكلي قيزلار پئره كن



 

 آنالار اوجاقدا ايشيق يانديرار

 اوغلانلار هر يئرده ائولر بيتيرن 

 كيشي لر سو اوستده شهر لر ديكن

 بولودلار هارايا چكيليب گئدر

 .گؤيلرين هر يئري بوردا بير ايكن 

 

 

 

 

 

 

 

 

 

 

 

 

 »واحدي اوچون .  ا «

 بير گون چايين اووجوندا

  گؤزوم بير آيا دوشدو

 روحومدو ، دئديم بس كي

 ! اليمده ن چايا دوشدو

 سن ساچلاريني هؤرمه ده اولدوزلو سولاردا

 قيرميز باليغا دؤندو دوداقلار

 ! سويا دوشدو

  دالغا گمي سينده اوتوروب گلدي باليق تك

 !گئتدي 

 ...ر قايا دوشدو تور آتينجا توروما بي

 بير آتدي ،

  بو آغ دالغالاري كيشنه دي گئتدي

 بير اوددو ،

 اوچوب قاتارلا دؤندو ، قييا دوشدو

 بير كند كؤزه ريردي سولارين دالغاجيغيندا

 !بير پارچا قيزيل گولدو بو كند ، اورتا دوشدو 

 سيندي سو گؤزومده

 كوزه دولموشدو باليقلا

 اؤز شكليم ايدي سن دئمه

 !!!آن چايا دوشدو  بير 

 عجاييب يول

 

 بير سئودا يولو ايدي ، عجاييب يولدو

  .سنه يورويوردوم من هر طرفدن



 

 مندن سنه قدر گلن يوللارين

 . ، بير اوجودا من نبير اوجو سن ايدي

 

 ،سن اوزاق يوللارين ايلغيم كؤلگه سي

 ،سن توم مئشه لرده بير يارپاق سسي

 سن قوشلارين ، سويون و آغاجلارين

  .حياتا ريتم وئرن عئشق سمفوني سي

 

 قايان اولدوزلارين ايشيغي سنده

 كؤين شيمشك لرين آتشي سندين

 مين ايل  يانيب دوردون ببك لريمده

 ! بير آندا سؤندون ،كيرپيگيم اسينجه

 

 اوشويرك بوتون ايچيم  ـ  ائشييم

 سنه يورويورم من هر طرفدن

 ايچيمده ،  ديشيمدا آخشاملار سؤنور

 !ت ايشيغيندا گؤيريرسن سن كيربي

 يامان تؤوشه ييرم ايشيغا سسه

 .ايچيمده ، ديشيمدا سن وارسان دئمك 

 هر اود ايشيغيندا ، هر اوفاق سسده

 !سن اولمالي گرك ، سن وارسان گرك 

 سنه دوغرو گلديم هر آتديمدا من

 يول آيريجلاريندان تك سنه دؤندوم

 اوچروما اوغراديم قوش اولوب اوچدوم

 .سه باليغا دؤندوم ميما دوشدوايلغ

 

 سنه دوغرو گلديم ايشيغا ، سسه « : ـ 

 گؤيده چيراق كيمي يانان اولدوزا ،

 آيا يورودوم

 قارانليقدا بئله يول آزا ـ آزا

 بير ياورو قوزو تك سنين سسيني  مله ديم

 سنه دوغرو گلديم

 ايشيغا ، سسه

 » . لاپ قورد گؤزونده ده ايشيق گؤردومسه 

 

 دا يولو ايدي ،  عجاييب يولدوبير سئو

 بير اوجو سنده ايدي ، بير اوجو منده

 من بير اووچو ايديم سني ايزله ديم

 !!!و سن قوشا دؤندون مني گؤر نده 

 سسيمي سئللره قاتاجاغام من« 

 »  باليغام دنيزه چاتاجاغام من 



 

 

 

 بو گئجه گؤزومده اوزولور يوللار

 

 !بو گئجه شيمشك تك چاخاجاغام من

 سگينلي كوچه لر ديسكينه جكديرچي

 !بو گئجه سئل اولوب آخاجاغام من

 قوروموش تورپاقلار سئوينه جكدير

 

 بو گئجه بير كيرپيك ايلديريم ساليب ،

 .شهري كاغيذ تك يانديراجاغام 

 چيرپينان سئللرله آرخ لاردان اؤتوب ،

 دورغون كوچه لري قيراجاغام من ،

 !!اؤزومو چايلارا ووراجاغام من 

 هر دانسا مني اؤز باشيم آليبش

 بير يول قيراغيندا تك دوراجاغام

 شهر دانسا مني بير كند ده قاليب

 .كندين كوزه لرين دولدوراجاغام 

 

  ،سئل كيمي آخيرام گؤزلريم باغلي

 !كوچه ديره ك لري بيچه جك مني

 بو گئجه دنيزه يئتيشينجه من

 !يوللار قورتوم ـ قورتوم ايچه جك مني

 

 ريلتيمي سوسوز آغاجلاردويسون شي

 !آلسين چايلار مني دنيز لره دك 

 بو گئجه گؤزومده اوزولور يوللار ،

 !بو گئجه يولومدا دورما گمي تك 

 

 

 

 

 

 

 

 

 

 

 

 

 

 



 

  چاي آلتي داشلار 

 

 

 زامان بير چاي كيمي دورمادان آخير

 .بيز هله سسينه اويموشوق اونون 

 داش كيمي بو چايين ايچينده ياتيب

 .دئييريك توتموشوق يولون يالاندان 

 

  

 نه واختسا چاغلاييب بو سونسوز زامان 

 !اينسان چاناغينا سيغمادان داشدي 

 حياتا گؤز آچان كؤرپه لر سانكي

 .بو سويا آتيلان بير كيچيك داشدي 

 

 شير ها شير سو كيمي ساعاتلار آخير

 بيز آنجاق بو چايدا هئچ ترپنمه ديك

 آخيربيز واختين سئلينده بوغولدوق 

 ياشاماق نه دير ؟

 !                    هئچ دوشونه نمه ديك

 سولارين گور سسي اوياتماز بيزي 

 سويوق داش اوزونده قورباغا ايزي

 !ياتميشيق 

 !ـ بس سولار گور آخان زامان ؟

 ! قورباغالار اويادار بيزي ؛دئديك 

 

 بو چاي يوللاريندا بيتن داشلاريق

 !ريق بيز قورباغا سسيله ديل آچا

 چايلار آستا ـ آستا دنيزه چاتدي

 هاچان آياق توتوب يول آچاريق بيز ؟

 

 

 

 

 

 

 

 

 

 



 

 

 

●●● 

 

 كاش بير گون اوز ـ اوزه اوتوراندا بيز

 ائله بيردن ـ بيره داشا دؤنه يديك 

 اوندا داغيلمازدي محبتيميز

 !كاش داشا دؤنه يديك ، قوْشا دؤنه يديك

 

 ؟ادينبيز كي بير آليشديق نييه يانم

 !مني هر گون گؤروب ، بير گون آنمادين

 سن كي ماويلييه اينانانمادين

 !كاش بير گون ، بير ساعات قوشا دؤنه يديك

 

 

 بيز باهار سانميشديق قارلي گونلري

  قوشلار اوچوب گئتدي ، قالدي اون لري ،

 سنين اوره يينده قار دويونلري

 دونوب بوز اولايديق ، قيشا دؤنه يديك

 اييزدا باهارپ

  »اوچون بابك « 

  

 پاييز بوداقلاري هر ايل كي كيمي

 !قورو بوداقلاردا قارغا گتيريب

 ،پاييز بوداقلاري سرت و قارانليق

 يارپاقلار سويوقدان قيزاريب يانار

 هر دن ده بير قورو بوداق تيتره ييب

 !ساكيت كوچه يه بير يارپاق داملانار 

 چيراقلار سؤنرك ايچيمه داملار

 .آجي يئل حيسيمي بوز تك كيريدير

 بو آخشام كوچه دن اؤتن آداملار

 !بير آز فيكيرلي و غريب كيمي دير 

 

 بو آخشام بوش يئللر باشينا دولسا

 .شهر بير آنداجا شاشيرا بيلر



 

 اوزاق جاده لرده آغاجلار دئييل

 !!!يئل كاميون لاري دا آشيرا بيلر

 

 

 !...پاييز دير 

 آغاجلار دوروب يئرينده

 نه دنسه هاوادا اوچور يارپاقلار

 دورنالار اوچوشور يووا فيكرينده

 !هارداسا بير يووا دورنا سوراقلار 

 ئمك اينديجه د!پارك لاردا سويودو 

 تزه سئوگي لر ائوه ييغيلار

 پنجره ديبيندن كيريييب باخار

 !پاييزا ديكيلن سارماشيق قيزلار

 رك پاييزدير دورنالار كؤچوب ، گئده

 !وره لير گنج آداخلي لار كوبلکه

 

 پاييز هر شئيين ده ييشمه سي دير! ائه 

 پاييز آغاجلارين اؤلوم  سسي دير

 هر دوشن بير يارپاق منه ال ائدير

 ...كوچه دن كئچن لر غريب كيمي دير 

 باخيرام

 "اورادا بير چيلپاق آغاج"

 .سونونجو يارپاغين ساخلاييب هله 

 بلكه او يارپاغي يئل آياراجاق 

 !كه ده قالاجاق لاپ گلن ايله بل

 منسه هئچ پاييزا اينانماميشام ،

 ...هله دوشمه ييبدير بوتون يارپاقلار 

 سون بير ياشيلليغي  باسيب باغرينا

 !!!هله بير يارپاقلا ياشايير باهار 

 

 

 

 

 

 

 

 

 

 

 

 

 



 

 

 

 

 

 

 

 ساري گول

 

 بيزيم تك يئريدي واخت دا ، ساعات دا

 .وكوآلديق چيينيميزه بير آغير  ي

 بوينو بوكوك گلديك او  سون گؤروشه

 !، آيريلماق اوچون  » ساري گول « گول وئردين ، 

 

 بيزيم آراميزدا اوچروم لار بيتدي

 نه دنسه كؤرپولر قيريلدي بير ـ بير

 قوشلار سون دفه سنينله گئتدي! آه 

 !منيم عؤمرون ياز چاغي گلمير ! آه 

 قار ياغدي

 

  ياندي اوجاقلارقار ياغدي يئنه ده

 ده يير بير ـ بيرينه سويوقدان ديشلر

 بلكه دونن گئجه ايستي اوشاقلار

 گؤيلردن بير بئله قار ايسته ميشلر

 

  قار گؤرمه ميشمرقار ياغدي بير ايلدي

  .ائولرين باشينا قار سپه لندي

 !قار ائله ياغيب كي من بيلمه ميشم

 باخيرام

 !كوچه ده قار ديزه جه ندي 

 

 قار ياغدي ، سويوقدو هامي گئييندي

 آغ بير اؤرتوك اؤرتدو قارا داملاري



 

 اوشاقلار يامان سئويندي! قار ياغدي 

 ياغديلار كوچه يه قار آداملاري

 

 قار ياغدي ، بير كيشي فيكيره دالدي ،

 !چاتلاق تاوانيندان سو داما ـ داما 

 ؛بير كيشي بيردن هاي سالدي  قار ياغدي ،

 !ات چيخديلار داما كوركلر ايكي ق

 قار ياغدي كيمينسه اللري دونور

 كيمينسه ائوينده شومينا يانير

 بيريسي خز پاپاق ، پالتوو گئيينير

 بيريسي يوخسوللوق اودونا يانير

 

 ،قار ياغدي بو ايل قيش چتين اولاجاق

 .پالتارسيز اوشاقلار كاش اوشومه سين

 قار ياغدي اوره ييم اود توتوب آنجاق

 !ائولره سويوق ده يمه سين اوجاقسيز 

 من ، سن

 

 

 من سنين اوره يينده ، سن منيم اوره گيمده

 آيريليق سوكوتونو هيجانلا اوخودوق

 اوره گينده ايديم آمما مني هئچ دوشونمه دين

  ايكي اورك آدلي حاصار ايچره قوخودوق،بيز

 

 ايلك گولوشون دينجلتدي يورغون آتديملاريمي 

  .ق چيخديق يولا بيزوردو لرينده واورك كوچه

 سينه اليم چاتمادي آنجاق چيگنينين ذيروه

 .محبت يوخوشوندا هاچالاندي قلبيميز

 



 

 سني اول گؤرنده چيچك آچدي اومودوم

 گولومسندي دوداغين ، گولومسندي دوداغيم

 من او ايلك باخيشيندا گؤزونه گيره بيلديم

 آنجاق قارا گؤزوندن قلبينه يول تاپماديم

 

 خيال قانادلاريمي چيرپينديريرديم هر گئجه 

 !واراقلاريم ييغيشيب بير اوچوش سسي اولدو

 باغلانميشديم سنه من ، سن اوچدون ايپ قيريلدي ،

 !يمين كيچيك قفسي اولدو رزبؤيوك قلبيم ، آ

 

 سون باهار هاواسيندا يارپاقلار اوچوشاندا

 !؟دينه سن هانسي باهاردا ايدين سولماغيمي بيلم

 .ايكي قلب آراسيندا وعده وئريب ايتيردين

 .ايللر آشدي باشيمدان سن يئنه ده گلمه دين

 

 ايللر ايسه اوزاندي حسرت كؤلگه سي كيمي

 يول چكن گؤزلريمدن ياز بولودلاري آخدي

 نديم دئدين تئز گله جگم يوللارينا ديره

 !يوللاردا منه باخدي من هئي يوللارا باخديم ،

 

 ي قارشيمدا ديز چؤك اييلمن سنه دئمه ديم ك

 يالنيز دئديم سئو مني ، سنده سئوه بيلمه دين

 گؤزلرينه كيريديم بير يوواسيز قوش كيمي

 سن آمما سئوگي دولو گؤزومده ايسينمه دين

 

 یلرونحسرت آتديملاري ايله قاييديرام گ

 . ائله بيلرسني گؤردويوم دونن لاپ ايندي دي

  سنينگؤزلرينه بير زامان دنيز دئميشديم

 !ايندي بولاق دا دئييل ، بير ليوان سودا دئييل 

 

 

 هئچ بيلمه ديم سن نييه ال آچميشدين قلبيمه

 .بلكه من الي بوشدان محبت ديله ييردين 

 ،يديم سني ، سن كي آتميشدين مني نئجه سئوه

 ...يه واخت اولاندا گليردين  سن كي مني گؤرمه

 
 
 
 
 
 
 
 
 
 
 



 

 
 
 

 

 

 

 

 

 

 

 
 بو قاپي سيزيندير

 »رحمتلي نصرت كسمنلي نين خاطيره سينه « 

 

 نصرتين بو شئعرين منيمسه ميشم

 »! منيم بو شهرده كيميم وار آخي ؟« 

 بير بئله تانيشلا غريبسه ميشم

 پلاك لار اوزومه ياد كيمي باخير

 

 !مني كيملر آتدي ، كيملر آتمادي ؟

 .اوزاق تانيشلاردان اوماجاغيم يوخ 

 اديياخين قاپيمادا الي چاتم

 .دووار بير قونشومون اللري سويوق 

 

 بير تانيش بارماغي ده يمه دي زنگه

 !ائويم بير شهر له كوسولو قالدي 

 كيمسه اللرينه قييمادي بلكه

 قاپيم دووار لاردان آسيلي قالدي

 

 بو قاپي سيزينكي ، دؤيون بير داها

 .سسيز گونلريمي اويادا بلكه

 مني ايندي دويون ، دويون بير داها

 .اباح تاپيلماديم دونيادا بلكهص

 

 ن اومورام سيز ائي تانيشلاريم ، سيزد

 مني هئچ اولماسا دويون بير داها

 چه اولوراموٍآياغينيز آلتدا ك

 !بوردا بير قاپي وار ، دؤيون بير داها 

 
 
 
 
 
 



 

 

 

 

 

 

 
 

 

 

 

 

 آچيلدي حيات قاپيسي

 " دوغوم گونومون آنيتي"                       

 

 دونيادا ياشاييرديم مننه گؤزل 

 هر بير آتديميندا اولدوز چيراغي

 تون  ماغارانين درين لييينده او

  .اؤپرديم قلبي نين آلوو اوجاغين

 

 آليشماميشديم كي گوناها ، درده

  .توتوشماميشديم هئچ بيرجه اينسانا

 ياشيل ـ اوت بيتيردي دوغدوغوم يئرده

 !من اوتدان بيتيرديم سن يانا ـ يانا 

 

 كوسو ، نه ساواش ، نه كينه ، نه ظولمنه 

 باريشليق يئر ايدي مهريبان بطنين

 ن بو دونياميزيکسن اؤزون گؤرور

 !بس نه دن اوغلونو دونيايا گتدين ؟

 

 نه زامان آچيلدي او حيات يولو

 نه زامان سانجي لار ايچينه دولدو ؟

 

 سن ايلديريم ووران آلما آغاجي

  !اورتادان چاتلاييب دوغوردون مني

 دئمك كي ايچيني قارالتدي سانجي

 !سانجي ايله يوغوردون مني آي آنا 

 

 كؤرپه گؤزلريمي آچديم دونيايا

 ،ايلك دفه دوياراق  غربت آغري سين

 سيزين گؤزلرينيز گولوردو

 آنجاق

 !من اينقه له ييرديم حيات آغي سين 



 

××× 

 خاطيرلاديقجا من قارا بختيمي

 ايندي دوغدوغوما پئشمانلانيرام

 ن ايندي سنين او كيچيك بطنينيم

 .بو بؤيوك دونيادان بؤيوك سانيرام

 

 

 

 

 

 

 

 واغزال 

 

 واغزالدا دورموشوق ايندي بو آخشام

 پاييزين ايچينده اسير سسيميز

 دورنالار اوچوشور شوشه داليندا

 !پاييز يارپاغي تك آيريليريق بيز

 

 واغزالدا دورموشوق ايندي بو آخشام

 يل گوللردونوب اللرينده ساريمت

 طالئع قارشيميزا واقونلار دوزوب

 .ل لریيزا اوزانان رئسبيرده صاباح

 

 ،واغزالدا دورموشوق

 .جكسن سن گئده

 دولور بوش سالونا قاتارين فيتي

 کمنده بير عؤمورلو

 آجي خاطيره

 !سنده بير نفرليك قاتار بيليتي 

 

 

 

 
 

 ده ،  اؤلوم بيزه تلسسه

 .بيز ديريليييميزي يازاريق 

 »لي گؤزتن وا« 

 ...بير شاعير 

 

 بير شاعير كئچيردي

 كوچه بويونجا



 

 ادا ، قاپانميردي اوسيوللار قاپان

 آي ايشيغي ايچيردي گؤزو دويونجا

 !ايتيردييي سؤزون تاپانميردي او 

 

 كول دوداقلاريندا مينلرجه سؤزو

 !ردوسی دونوده س آز قالا گئجه

  و در وورگو دؤيميوخوسوز گؤزلري 

 ... ايله  نغمه يونوردو سياو دونموش س

 

 !بير شاعير 

 چيردي دوداقلاريني ،آ

  .كيرپيك لري يئل تك دالغالانيردي

 ايچيردي  شاعير سو

  سو و باليقلار

 .اوره يي ايچينده ييرغالانيردي 

 

 .قيريق سؤز هر يئرده قيريق يازيلار

 !  ينلده ساز كيمياسیردیاللري 

 سطيرلر اوستونده قيريق يازي لار

 ! ـ آياق گئديردي كندير باز كيميباش

 يئله سوووروردو واراقلاريني

 قلمي جيبينده ، الي جيبينده

 آچميردي كيريميش دوداقلاريني

 !نغمه سي جيبينده  ، ديلي جيبينده  

 

 
 

 

 

 

 

 

 

 

 

 

 

 

 

 

 آردينداييق 



 

 !                من ، پوليس ، ايت 

 

 ييريك ، آراييريق ايزله

 بو شهرده تكجه سني

 !ايت ن ، پوليس ، م

 سونوروكمايزله ييريك ، سو

  .ييريك آياق ايزلريني اييله

 قورخودوب سني

 ؛دور دئسك

  !دورما گئت

 !هورسك ، هورمه گئت

 ،يوگورسك

  !يوگورمه گئت

 ييريك ، آراييريق سني ، ايزله

 ! من ، پوليس ، ايت

 ده گئت گيزلن بير گوشه

 بيزه بيلديرمه يئريني

 ندایسبير دووارين دالي

 ليغيندابير اوتوبوس قالابا

 بير دؤولت ساختمانيندا

 .گيزلن البت 

 آختاريريق سني

 من ،

 پوليس ،

 ...ايت 

 دورما گئت

 !آرديندان گليريك 

 اؤلوروك

 داسنه چاتينجا

 ييريك اوچوموزده تؤوشه

 بير خياوانين سونوندا

 من ،

 !پوليس ، ايت 

 رسن بورالاردا دئييلسن ، ايشين وار ، گوجون وا

 ديرسن لر يوكله گمي

  ،سنشهرلر دوزلدير

 اوچاقلار

 !اوچورورسان 

 ،ده يوكوسن ، اوچاقلاريندا لرين گمي

 !قاچاق ؟ هر نه ايسه 

 .ييرم  بيلمه

  بير گون نه ایسه



 

  سا اوراداسان

 بوراداسان بير گونده

 گليريك آرديندان

  تؤوشه یه–تؤوشه یه 

 !اینادینداییق ، اینادیندا

 آغزيميزدان

 ليميز چيخيب ائشييهدي

 !گئجه ـ گوندوز اؤلوروك آرديندا ! من ، پوليس ، ايت 

 سن كادو كاغاذلاريندا گولورسن

 بير گون شيرني قوتوسوندا

 دولورسان

 بير گون چك كاغاذلاريندا

 گيزله نيرسن

  ، ده ده ، كيف سامسونئت

 هله بیرده 

 لار سنين دؤرد قات بانك

 دورقوللوقچون

  سنين آرديندان قاچيرآداملار ، دونيا ،

 .آرديندان ياشانير بو حيات 

 سنين اوچون

 اووه گؤزليم ، صيرف سنين اوچون 

 !!!بو حيات 

 ايزله ييريك ، آراييريق

  سني

 من ، پوليس ، ايت

 اؤز گيزلنمه يين هئچبیرده 

 ،لري  هله نه قدر سورونلو ايشلري ،پرونده

 !!!ديرسن  گيزله

 !!!چاشيريق آرديندان !  اووه 

 ييريك سني ايزله

 قانداللا ،

 ديرناقلا

 توفنگله

 !ليقلا ، من ، پوليس ، ايت  ييرتيجي

 ده  سن نئجه

 آياق توتوب

 ييرسن گئت به گئت يئري

 بو شهرده يئيين ـ يئيين

  بیردهلري بوتون يول پوليس

 بوتون 

 پوليس ماشينلاري

 ! سنيندیرآرديندا



 

 بو شهردن

 قاچا بيلمزسن

 گليريك آرديندان 

 ييريك ، آراييريق زلهاي

 بو شهرده سني

 من ، پوليس ، ايت

  ،اؤدولاؤدول قويموشوق

 سنی توتماق اینادینا

 لار بوتون رئكلام

 لر رلر ، ايشچيئبوتون پوست

 سنين آدينا

 ! دورسنين اوچون

  ایسهنه

  بیردهييريك سني توتا بيلمه

 !آردينداييق ، يورغونوق 

 !!!پوليس ، ايت من ،

 .دورما گئت 

 تساق ، بئلهتو

 !جكسن  هارا گئده

 توتساق كي 

 سك ده سني بير گون هئچ توتا بيلمه

 گئجه ـ گوندوز

  سنینييك فرقينده

 !!! من ، پوليس ، ايت 

 

 

 

 

 

 

 

 

 

 

 

 

 

 

 

 

 

 



 

 

 باليقلار

 

 منم ،! باليقلار ، آي يازيق باليقلار 

 سين چكن كيچيك قلبينيزين قايغي

 !بانكاداسيز نئجه ياشاييرسينيز ؟

 چينيز بو قدر فيرتينالي ايكناي

 

 آخشام ، آي ايشيغي ، ساحيل و دنيز

 .لر ، باليقلار تور قورخوسوندا  دولفين

 ايندي كريستال تك يانيرسينيز سيز

 !!!لوستئر ايشيغيندا ، ميز آرخاسيندا 

 

 بيرگون آراميزدا بؤلگوموز واردي

 لرله بؤلموشدوك يورد يئريميزي رنگ

 ورپاقديبيزيم قوروغوموز قورو ت

  .سيزينسه يوردونوز آنا دنيزدي

 

  لرله بؤلموشدوك خريطه ميزي  خط

 رقورولوق بيزيمكي ، دنيز سيزيندي

 : قانون ايدي  بیربو

  سي نين يئر كوره« 

  راوچوندن ايكي سي باليقلاريندي

 »  !را بوتون دنيزلرينديسباليقلار

 

 سيز كي ساحيل لره گلمه دينيز هئچ

 گؤرن نه اوچون ؟بيز سولارا دالديق 

 بو قدر تورپاغا قانيق اولمادان

 !سويونوزو آلدي قوواص ، گمي چي 

 

 ييشدي دئمك كي زامانلار ، يئرلر ده

 ،دالغالي سولاردا او شن باليقلار

 گليب تورلارا دوشدو دالغالارلا 

 " !فيرتينادا قالخيب دوشن باليقلار"

 

 سوچونوز بودورمو باليقلار سيزين ؟

 !ده آتيلماق ايدي سوچونوز دنيز

 ائله طالعينيز ، بير گون توتولوب ،

 .بير گونده بانكادا ساتيلماق ايدي 

 

 

 !ائه 



 

 يازيق كريستال باليقجيق لاريم

 دولفين لرينيز كي يئمه توتولدو

 اؤزونوز بانكادا ساتيلماقدا ايكن

 دولفين لر ، ناققالار ساختا گوللرده

 اللره اؤيره نيب يئم قاپان اولدو

 ...ان اولدو ن دولفين لرينيز ديل قادئمك

 

 آي دوروب سولارين كؤپوكلرينده ،[

 . دنيز اولدوزويلا يانيردي دنيز

 بلكه سولارين لاپ درين ينده

 ]باليق پارتيياسي قورا بيلرديز

 

 آخشام آي ايشيغي ، ساحيل و دنيز

 ...دولفين لر ، باليقلار ، تور قورخوسوندا 

 ز سيزايندي كريستال تك يانيرسيني

 !!!لوستئر ايشيغيندا ، ميز آرخاسيندا 

 

 نه كيتاب يازدينيز ، نه هاي سالدينيز

 نه بير كيمسه لره توخوندونوز سيز

 لرده بير سؤز يازدينيز نه گونده ليك

 ! دولفين لرينيزدیيانه ده ضيالي 

 لرينده بير چوخ آكواريوم وار ميز اوست

 !نه جرم ائتميشدينيز آخي باليقلار ؟

  لرين بير چوخو دولفين رده كيگولل

 !!! بانكا دا كي لارين چوخو باليقلار 

 

 

 

 

 

 

 

 

 

 

 

 

 

 

 

 



 

 

 

 

 !قاييت اؤز يوردونا ، آي وطنداشيم 

 

 .ان بؤيوك يادليق ، دوغمالارين يادليغي دير                          

 »عاصيف آتا صاف روح «                                               

 

 بوتون راديولاردان دانيشا بيلسم

 ايسترديم سيزينله توركجه دانيشيم

 ائله بو شئعيردن سسيم گليرسه

 »قاييت اؤز يوردونا آي وطنداشيم « 

 

 سازلار يانديريلميش مصللالاردا

 سنين سه ايچيني ديسكولار يئيير

 سوييس ده ، لندن ده خوشجا ياشاماق

 !وطن قايغي سي نين بير آني دئييل 

 

 له بو تورپاقدان قوشلاردا كؤچرائ

 آنجاق دورنالاردا گئري دونورلر

 اؤز دوغما يوردوندا اؤزگه لشن لر"

 "دوغروسو اونلاردير اصيل سورگونلر

 

 

 آرادان بير نئچه نسيل لر اؤتدو

 اولدوزلار اوجاقدا ياندي ، قارالدي

 جانلار سورگونلرده چورودو ، گئتدي

  .يبئيين لر ، اوره ك لر وطنده قالد

 

 بلكه سن حاقلي سان يوواسيز قارداش

 بلكه سن حاقلي ايدين كؤچوب گئده نده

 سنده دورنالار تك اوچوب گئده نده

 هارداسا بير ايستي هوتئل آرادين

 كؤچوب گئتدينسه ده آنجاق بيز قارداش

 "سني گؤزله ييريك ايندي وطنده"

 

 ؟اويونجاق اولدونمو ياد اللرينده

 !دي غربت  سنه دينجليك ياراتبلکه

 بلكه ده اولدوزلو هوتئل لرينده

 !سني اوتاق ـ اوتاق چوروتدو غربت 

 

 بوتون راديو لاردان دانيشا بيلسم



 

 .توركجه دانيشارديم  سنه قارداشيم

 دينله بو يالواريش سسي گليرسه

 قاييت اؤز يوردونا آي وطنداشيم

 

 

 وارسادا اورادا پولون ، ثروتين

 ،دوريانار اوجاغينين كؤزو سويوق

 اؤلمكده نسه غربت مين كره چتين ،

 !اؤلمك ايسته ييرسن اؤز يوردوندا اؤل 

 ...غربت تورپاغينين اوزو سويوقدور 

 

 

 خاتين اوغلودالغا 

